
Sumqayıt şəhər S. Vurğun adına Mərkəzi Kitabxananın əməkdaşlarının 
“Sumqayıtın ictimai və ədəbi həyatı” seriyasından tərtib etdiyi növbəti 
göstərici şair Sabir Yusifoğlunun anadan olmasının 60 illik yubileyinə 
həsr edilmişdir. Göstəricidə şairin həyat və yaradıcılığı haqqında 
məlumatlar, həyat və yaradıcılığının əsas tarixləri, əsərləri, görkəmli 
şəxslərin onun haqqında söylədiyi fikirlər, şairin poeziyasından  
seçmələr  öz əksini tapmışdır.                      

Tərtibçidən 

 
         Elə şairlər var ki, heç kəsin aşdığı yol ilə getmirlər, özləri yol, ən 
azı cığır açıb irəliləyirlər. Onların yazdıqları şeirlər həmişə diqqət çəkir, 
sevilir, yaddaşlara həkk olunur. Belə şairlərdən biri də poeziyası ilə 
dünyaya belə sığışmayan, özü isə Sumqayıta sığışıb orada yazıb 
yaratmış Sabir Yusifoğludur.  
        Sabir Yusifoğlu poeziyaya enişli-yoxuşlu yollar keçib gəlib. 
Özünə inana-inana gəlib. Onun şeirlərində heç bir şairin bircə misra 
təqlidini belə görməzsən. Sabirin əksər şeirləri qoşmadı, gəraylıdı və bu 
şeirləri oxuyanda sən qətiyyən onların forması, quruluşu barədə 
fikirləşmirsən. Səni cəlb eləyən şeirin musiqisi, ritmi, ahəngidir, sözlər, 
misralar, bəndlər arasındakı daxili rabitə, fikir ardıcıllığı, hisslərin, 
duyğuların poetik biçim almasıdır.  
          Səmimiyyət Sabir yusifoğlunun bütün şeirlərinə hopub. O, öz 
dərdinin alt qatına gedib çıxmaq istəyir, “Bu qələm mənimçün dar 
ağacıdı, Asılıb qalmışam misralarımdan” deyir, doxsanıncı illərin lap 
əvvəllərində, göz yaşları ovuclarının içində olan həmvətənlərinə 
“Ağlargözlü millətin gözündə qəzəb olmaz” söyləyir, payız havasını 
“Heyvagülü”nə oxşadır, payızın nəfəsində solan gülün qoxusunu 
axtarır, sevgi şeirlərində isə öz hisslərini daha çox obrazlı, demək olar 
ki, təzətər təsvir vasitəsiylə nəzərə çarpdırır. 
            Sabir Yusifoğlu 60 yaşında dünyasını dəyişib. Cəmi 4 kitabı 
çıxıb. Bu kitablarda təkrar şeirlər olsa da, zəif şeirlər gözə dəymir. Sabir 
Yusifoğlu bu kitabları ilə sübut elədi ki, əsl istedad az, ya çox 
yazmaqda deyil, necə yazmaqdadır.  
        S.Vurğun adına Mərkəzi kitabxananın əməkdaşları tərəfindən şair 
Sabir Yusifoğluna həsr edilmiş biblioqrafik göstərici tərtib edilmişdir. 
Göstəricidə şairin 1991-ci ildən 2022-ci ilə qədər olan dövrdə həyat və 
yaradıcılığı əhatə olunmuşdur.                                                                                                  
Göstəricinin hazırlanmasında kitabxananın fondundan və müəllifin 
şəxsi arxivindən istifadə olunmuşdur. Biblioqrafik göstəricidə 
materiallar xronoloji qaydada, daxildə isə əlifba ardıcıllığı ilə 
verilmişdir. 

Biblioqrafik göstərici geniş oxucu kütləsi üçün nəzərdə tutulmuşdur. 
 

 
 

 

 

 

 

 

 

 

 

 

 

 

 

 

 

 

 

 

4 

Azərbaycan Respublikasının gənc yazıçılarına fərdi təqaüdlər 
verilməsi haqqında 

AZƏRBAYCAN RESPUBLİKASI PREZİDENTİNİN 
SƏRƏNCAMI 

"Azərbaycan yazıçılarına dövlət qayğısının artırılması haqqında" 
Azərbaycan Respublikası Prezidentinin 24 noyabr 1997-ci il tarixli 
Fərmanına uyğun olaraq qərara alıram: 

1. Azərbaycan Respublikasının aşağıdakı istedadlı gənc yazıçılarına 
altı ay müddəti ərzində fərdi təqaüdlər verilsin:  

... Piriyev Sabir Yusif oğlu  

2. Azərbaycan Respublikasının Nazirlər Kabineti bu sərəncamdan 
irəli gələn məsələləri həll etsin.  

Azərbaycan Respublikasının Prezidenti  HEYDƏR ƏLİYEV                                                   
Bakı şəhəri, 28 oktyabr 2000-ci il 563 

    Sabir Yusifoğlunun həyat və yaradıcılığının əsas tarixləri    
                           
 

1962                        Fevral ayının 10-da Cəlilabad rayonunun Adnalı 
                                 kəndində anadan olub. 
 

1979                         İlk mətbu şeiri Cəlilabad rayonundakı  
                                “Yeni ğün” qəzetində çap olunmuşdur. 
 

1974-1984                Dnepropetrovsk Metallurgiya İnstitutunun 
                                  mexanika fakultəsində təhsil alıb. 
 

1991-1995               “Azərboru” İstehsalat Birliyində mühəndis-  
                                 konstruktor, orada boruyayma-2 sexinin 
                                  texnoloqu, baş ustası kimi çalışmışdır. 
 

1993                         “Dünyanı özümlə aparmıram ki...” adlı ilk şeirlər 
                                  toplusu “İrşad”nəşriyyatında buraxılmışdır.   

1991-2005              “Azərboru” İstehsalat Birliyində texnoloğiya üzrə  
                                 rəis müavini işləmişdir. 
 

2005-2006                “Azəralüminium” ASC-də  aparıcı mühəndis  
                                   işləmişdir. 
 

2006-2009                 Texniki İdarəetmə Departamentində Baş  
                                   mütəxəssis işləmişdir. 
 

 2019-2022              “SOCAR karbamid” zavodunda işləmişdir 
 

27 sentyabr 2022-ci il  Vəfat edib 

                                 “Nə uzaq yol  imiş Allah, 
                                   Qələmdən ağ vərəqəcən” 
 

     Sabir Yusifoğlu öz imzası ilə şeirsevərlər arasında çoxdan tanınmış 
və sevilib-seçilən şairlərimizdəndir. Onun sayca ikinci olan kitabını 
vərəqlədikcə, ayrı-ayrı yazıları ilə yaxından tanıış olduqca söz üstündə 
yarpaq kimi əsdiyinin şahidi oluruq. Deyirlər şairlər şeir yazan 
vaxtlarda Tanrıya daha yaxın olurlar... Sabirin bütün yazılarında bunu 
hiss etmək mümkündür... 
    “Şəhid məzarlarını məlhəm kimi yaralarına bağlayan Vətənin” 
dərdlərinin alt qatına ziyarət etməyi bacaran, qürurla, fəxrlə; “Mənəm 
Vətən boyda dərdin yiyəsi, görənlər ha desin kasıb yaşayır” deyən, 
“Babəklə bir yerdə qolu kəsilən, öz canından keçib, qələmdən ağ 
vərəqəcən uzun-uzadı, daşlı-kəsəkli, qanlı-qadalı bir yol keçən, sözün 
məsuliyyətini yaxşı dərk edən, “işıq gələn tərəfini div qamarlayan”, 
ancaq bütün bunlarla yanaşı, bütün şahların taxtında, tacında türkün 
qanını görən bir türk oğlunun, türk şairinin deyimlərindəki həyat 
hadisələrinin, tarixi faktların poetik ifadəsi, obrazın məntiqə söykənən 
fəlsəfi harmoniyası, fikrin məna yükü, dopdolu meyvə budaqlarını 
xatırladan misralarla tamamlanan şeirlərini oxuduqca şairin qələminin 
sehrinə, ğücünə, qüdrətinə inanırsan: 
                     ...Dünya  şeytanların əlinə keçsə, 
                       Allah da sonuncu şəhid olacaq. 
və yaxud, 

Ağlını şeytana vermə, 
Soyun, dondan-dona girmə, 
Gücünü mənə göstərmə 
Gücündə türkün qanı var. 

İnanıram ki, Azərbaycan Yazıçılar Birliyinin üzvü istedadlı  şairimz 
Sabir Yusifoğlunun bu kitabı da söz sərraflarının böyük marağına səbəb 
olacaq. 
                                          

                                                                                         Əşrəf Veysəlli 

İnanıram ki, o gün mütləq olacaq 

 

     Sabir Yusifoğlu - adına şeirlər bağlasam da, haqqında söz deməyə, 
yazmağa borclu olduğum və bunu canı-dildən istədiyim bir qədim-
qayım dostum, könül sirdaşım, qələm qardaşımdır. Zaman-zaman bu 
yazını yazmağa, daha doğrusu yazmağa başladığımı bitirməyə cəhd 
eləmişəm. Amma, görünür, dünyada hər şeyin öz vədəsi olduğu kimi, 
dost haqqında yazmağın da, vədəsi varmış. Vədə bu günəymiş – Sabirin 
yeni kitabının nəşri ərəfəsində məlum oldu ki, qardaşım kitabının ön 
səhifələrində mənim deyəcəklərimə də səxavətlə yer ayırıb. (Bu 
mənada, mən Sabir qədər səxavətli deyiləm – kitablarıma “Ön sözü” də 
özüm yazıram...) Bu səxavətinə görə öncə Sabir Yusifoğluya təşəkkür 
borcumu dilə gətirib, mətləbə keçim... 
     Birimizin Cəlilabadda, birimizin Qazaxda dünyaya göz açmasına 
baxmayaraq, ədəbi camiəyə Sumqayıtda və qoşa gəlmək bizim tale 
yazımız oldu. Ətrafımızda olan insanlar bizi bağrıbadaş bildilər və 
əslində ədəbi zövqlərimizdə fərqli cəhətlər olsa da, elə beləcədə var idi.  
Ömür yolumuz bu günə kimi təkcə ədəbiyyat alanında deyil, həyatda da 
sevincimiz, kədərimiz qarışıq, bir tikə çörəyimizə qədər olanımızı  
bölüşməklə oluşdu. Bu mənada, onu qismən və yalnız şair dostlardan 
Vasif Süleyman və Nadir Azayoğluyla müqayisə edə bilərəm. 
           Tale elə gətirdi ki, Sabirin dünyaya göz açdığı Cəlilabadın 
Adnalı kəndində onun iman - Quran yiyəsi, cənnətməkan ata və 
anasının mübarək üzlərini görmək, onlarla kəlmə kəsmək, halal 
süfrələrinin duz-çörəyini dadmaq da mənə nəsib olub. Mənim yaşımda 
olanlar məni kimi düşünənlər bunun nələri etiraf etdiyini bilməmiş 
deyillər. Uzun illərin dostları olmağımıza baxmayaraq, mən Sabirin şair 
kimi möhtəşəmliyinin nədənini məhz bu ocaqda olarkən anladım. Halal 
süfrənin qırağından qopmayan oğuldan nə böyük şair olar, nə də böyük 
insan... 
     Amma bütün sınaqlardan bizim tale şəhərimiz olan Sumqayıtda 
çıxmalı olduq. Dəli-dolu cavanlığımızı, milli azadlıq hərəkatını birlikdə 
yaşadıq. İnqilab, üsyan, aclıq imtahanlarından birgə keçdik. Kef  

məclisləridə gördük, qəm-kədər dolu zaman da yaşadıq. Bütün bunlar 
ömrümüzün məzmununu oluşdursa da, poeziya ömrümüzün mənası 
olaraq yanısırsa bizdən bir addım belə kənara çəkilmədi. SÖZ bizim 
ömrümüzün mənasına döndü. Birdə göz açıb gördük ki, sözün 
dövrəsimdə  ucalardan uca Tanrının izniylə 30-u, 40-ı, 50-ni o yana 
aşırmışıq. Könlümüzdəkiləri kağızlara nə dərəcədə daşıya bildik, nələri 
yolun yarısında salıb itirdik, qarşıda bizi nələrin gözlədiyini də Yaradan 
bilir. Bircə onu bilirəm ki, mən heç zaman dostuma uca Tanrıdan ilk  
növbədə sağlam can, ruh yüksəkliyi, ailə səadəti və yaradıcılıq uğurları 
diləməkdən usanmadım. Elə indi də bu diləyimi bir daha dilə gətirməyi 
özümə borc bilirəm... 
     Şeir haqqında danışmaq, onu incələmək, tənqid və ya tərif etmək 
mənim işim deyil. Bu işin öz sənətkarları, peşəkarları var. Ədəbi tənqid  
şair Sabir Yusifoğlu haqqında, mənim qənaətimə görə, yetərincə 
olmasa da öz sözünü deyib. Kitabları haqqında mətbuata ciddi yazılar  
dərc olunub. Hamısını oxumuşam. Həm bu qəbildən olan yazılara, həm 
də bütövlükdə Sabirin yaradıcılığına ədəbi məclislərdə öz münasibətimi  
bildirmişəm. Sabir Yusifoğlu, yazdıqlarına sevgilər, özünə sayğılar 
duyduğum görkəmli bir şairimizdir. Çağdaşlarımızın sırasında ən çox 
bəyəndiyim az saylı şairlərdən biridir. Xoş halına o şairin ki, onun 
misralarını yüzlərin, minlərin içindən anındaca bilmək olur, kimə 
məxsus olduğunu ayırd etmək olur, şeirləri dillər əzbərinə dönür. Bu 
mənada, Sabirin elə bir şeiri yoxdur ki, hardasa səslənə və mən bu 
şeirin ona məxsus olduğunu bilməyəm... 
        Sabir Yusifoğlu şairliyi həyat tərzi kimi yaşayan, hər addımı 
şairanə olan, yetərincə cəsarətli bir söz sahibidir. O, millət, Vətən adına 
qələmə aldığı  şeirlərə canının cövhərini sıxan, türk kimliyi ilə qürur 
duyan və bu qüruru hər misrasında boy verən ünlü bir türk şairidir. 
Mahiyyəti etibarilə, Sabirin şeirləri əslində canım Azərbaycanın 
sərhədlərini çoxdan aşmış və bütün Turan coğrafiyasını çulğamış bir 
poeziya örnəkləridir. Maləsəf, onun bu harayı hələdə bəlli coğrafiyanın 
29 qövmünə ulaşmamışdır. Mənə elə gəlir, bunun da zamanı gələcək.  

Qələbələrini fərdi qələbələri, məğlubiyyətlərini fərdi məğlubiyyətləri 
kimi yaşadığı, ağrılarlna ürəyini ayna tutduğu Kərkükündən 
Yakutyasınadək, Doğu Tüküstandan Hunqaryasınadək Oğuzlu-Qıpçaklı  
bütün türk insanları belə bir şairlərinin olduğunu da duyacaqlar, 
inanıram ki, o gün mütləq olacaq! 
      Elə o günlərin eşqiylə də yazımı sonuclayır və dəyərli oxuculardan 
bu şeirlər kitabını diqqətlə oxumalarını rica edirəm! 
 

                                                                                 İbrahim İlyaslı 

Sabir Yusifoğlu poeziyasından 
seçmələr 

 

Vətənə soyuq dəyməsin 
 

Ürəyimin saatını 
Düzədib qurdum divara. 
Ovuclayıb dərdlərimi 
Ürəklə vurdum divara. 
 

Bu divar durub neyləsin, 
Bircə belini əyməsin. 
Vətənə soyuq dəyməsin, 
Çiynimi verdim divara. 
 

Dünyanın başı çatışmır, 
Ağlı, ya yaşı çatışmır?! 
Gördümki daşı çatışmır, 
Özümü hördüm divara. 
 

Sökülən, tikilən şəhər... 
 

Daha çökür bu şəhərin 
Mənimlə yaşıd evləri. 
Rəngi-ruhu öləziyir, 
Saralır yaşıl evləri. 
 

Qocalıb əldən düşəni 
Saxlaya bilmir bu şəhər. 
Özünə də fərli bir gün 
Ağlaya bilmir bu şəhər. 
 

Divarların daş üzündə 
Qırışları yağış yumaz. 
Bu dünyanın çıxışların, 
Girişlərin yağış yumaz. 

Çökən evlərin dalınca, 
Köçən evlərin dalınca 
Düşüb qaçar xatirələr. 
Diksinərik... 
Başımıza, 
Üstümüzə evlər kimi 
Birdən uçar xatirələr?! 
 

Görünmürəm 
 

Çıxa bilmirəm ömrün 
Gün düşən tərəfinə. 
Yollar gedir torpağın 
Dən düşən tərəfinə. 
 

Görünmürəm, görünmür 
Ürəyimin harayı. 
Hər il mənim adıma 
Çatlamış bir nar ayır. 
 

Yaralı yalquzağın 
Halına yanmağım da, 
Qəmli, nəmli gözlərdən 
Yıxılıb sınmağım da, 
Ürəyimi bu küncdən 
O küncə daşımaq da... 
Mənlik deyilmiş, anam 
 
Heç belə yaşamaq da. 
 

Hər il mənim adıma 
Çatlamış bir nar ayır. 
Görünmürəm, görünmür 
Ürəyimin harayı. 

Dünyanın üzünü ağartdı bu qar 
 

Nə yaxşı göylərin yadına düşdük, 
Bizim şəhərə də axır qar yağdı. 
Aldadıb yerdəki sinoptikləri, 
Yağdı səhərəcən, o ki var yağdı 
 

Ağartdı dünyanın üzünü bu qar, 
Gələn dərdimiz də bata dizəcən 
Bağlana dünyanın bütün yolları, 
Tək bircə yol qala bizdən-sizəcən. 
 

Yadımdan çıxarım 
 

Nə özün gəlirsən, nə məktubların 
Səninlə gedibmi yox olan yollar. 
Bəlkə yer üzündən qırılıb düşüb 
Bizim aramıza yıxılan yollar. 
 

Qaldığın illərin yan-yörəsindən 
Seyrəlib çəkildim duman, çən kimi. 
Tək sənin yadına düşmürəm deyə, 
Yadımdan çıxıram çıxan can kimi. 
 
Ulduzu tökülüb bizim göylərin 
Nə sən o çiçəksən, nə mən o dəli. 
Dadı, duzu qaçmış bu xarabada 
Səninlə bir ölüb həmən o dəli. 
 

Deyilməyən sözlər 
 

Boş əlimdən, boş cibimdən 
Gözlər yığılır deyəsən. 
Ürəklərin boşluğundan 
Yerim sıxılır deyəsən. 

Çəkiləsi dərd qalmayıb, 
İndi hamıdan yazığam. 
Bu gecənin boşluğuna 
Qaranlıq şeir yazıram. 
 

Ürəyimiz deyilməyən 
Sözlərin sürgün yeridi. 
Qaranlıq göyün içində 
Ulduzlar süngü yeridi. 
 

Aldadıb dərd adlı bir axmağı da 
 

Atdınız- gəmidən artıq yük kimi, 
Elə bildiniz ki, batıb gedəcəm. 
Sizə səsim çatar, əlim uzanmaz, 
Bir saman çöpündən tutub gedəcəm. 
 

Unutdum təklikdən darıxmağı da, 
O küncə, bu küncə vurnuxmağı da. 
Aldadıb dərd adlı bir axmağı da, 
Gördüm ki, vaxt-vədə çatıb, gedəcəm. 
 

Yığıb, yığışdırıb dərdi-sərimi, 
Bir qəmli sükuta verrəm yerimi. 
Məni sevənləri, sevdiklərimi 
Çevrilib baxmadan atıb gedəcəm... 
 

Payızdan bir yarpaq 
 

Sarı-sarı ağacları 
Yapaq-yarpaq soyur külək. 
Bəlkə elə isinməyə 
Yer axtarır soyuq külək? 
 

Ürəyimi-xatirələr, 
Yarpaqları-külək ovur. 

Adamların arasıynan 
Tale məni hara qovur? 
 

Ya dəli ol, ya dərdli ol, 
Biri bilsə, beşi bilməz. 
Bu küləkdə hönkürtüynən 
Ağlasan da eşidilməz. 
 

Ömrün quraqlıq keçən günlərinə 
 

Susuz səhra kimi uzanır ömrüm, 
İlğıma çevrilir çatdıqlarım da. 
Ürəyim bir yana, çat verir indi 
İlk öpüşün yeri dodaqlarımda. 
 

On yeddi yaşımın yaşıllığından 
 
Çıxıb bu tərəfə düşəcəyimi. 
Bilmədim küləklər ağzında gedən 
Qanadı qırılmış yarpaqlar kimi. 
 

Dünyanın ikicə rəngi var imiş, 
Bir də ikisinin qarışığı-boz. 
Hardansa səs gəlir: taleyin ilə 
Sən öz arandakı barışığı poz... 
 

Saçından asılmış qızdı bu tale 
Nağıl quyusunun qaranlığında. 
Ümid basdırıram hər ötən günə, 
Göyərmir buranın quraqlığında. 
Susuz səhra kimi uzanır ömür, 
Susuz səhra kimi. . . 

Sualtı qayığa bənzəyir qadın 
 

Qəlbindən, könlündən nə keçdiyini, 
Arzu-istəyini bilmək istəyir. 
Gəzib ürəyinin künc-bucağını 

Ona yad nə varsa silmək istəyir. 
 

Sualtı qayığa bənzəyir qadın- 
Gah suyun altında, gah da üstündə. 
Hara getdiyini bilə bilməzsən, 
Eyni okeanda qoşa üzsən də. 
 

Arzusu, istəyi ölçüyə gəlməz 
Qəlbə lövbər atdı-dünyadan ağır. 
Ən dayaz sularda batıb gedərsən, 
Bacara bilməsən kapitanlığı. 
 

Türkün bayrağını küləkdən öncə 
 

Türkün bayrağını küləkdən öncə 
Başların üstündə yellədən qandı. 
Günəşdən süzülən işıq selitək, 
Doğudan Batıya yol gedən qandı. 
 

Dünyanın yolları alın yazımız, 
Dünyanın hər günü bu qandan keçib. 
Türkün bayrağından keçən olmayıb, 
Əyilib altından yüz dövran keçib. 
 

Silməz yaddaşından batan qanları, 
Zamanın hökmüylə barışan deyil. 
Tamam bambaşqadı qan qrupumuz, 
Hər axıb gedənlə barışan deyil. 

İçimdə yalquzaq yanğısı ilə 
Ulayan həsrətdən qaynayır qanım. 
Ayı-ulduzuyla göz qamaşdıran 
Günəş parçasına oynayır qanım. 
 

Türkün bayrağını küləkdən öncə, 
Başların üstündə yellədən qandı. 
Günəşdən süzülən işıq selitək, 
Doğudan Batıya yol gedən qandı. 
 
Sənsiz qalan gecələrim 
 

Daha kimsə oxumaz, 
Ürəyimdən keçəni. 
Ürəyimi açaram- 
Rəngi qaçar gecənin. 
 

Daha heç vaxt əllərim, 
Saçlarında dil açmaz. 
Neyləyim ki, əllərin, 
Əllərimdə gül açmaz. 
 

Gecə bir həmdəm kimi, 
Mənə hamıdan yaxın. 
Bu tənha gecələrdə, 
Sevgidi varım-yoxum. 
 

Gözlərim ulduzların, 
Arasında gecələr 
Nakam sevgilər üçün, 
Yaranıbmış gecələr... 

Yaramda gizlənən qəlpə kimisən 
 

Şehli çəmən bilib keçdin ömrümdən, 
Hər gün təzələnir səndən qalan iz. 
Ürəyim sazaqda tinə qısılan 
Dilənçi uşaqtək sızlayır sənsiz. 
 

Yaramda gizlənən qəlpə kimisən, 
Ağrın çəkilmir heç yuxumdan belə. 
Elə dərindəsən çıxarmaq olmur- 
Divar qonşususan ürəyim ilə. 
 

Səsin də yoxdu ki, maqnitafonda, 
Hər gündən ömrümə bir an yazıla. 
Eh, bu da taledi tək sən deyiləsən 
Nikah kağızına yalan yazılan. 
 

Yağış 
 

Bu yağışdan doymaq olmaz, 
Bu yağışda ölmək asan. 
Bu yağışda ölməməkçin 
Gərək tənha olmayasan. 
 

Yağan yağış, yağış deyil-, 
Bəlkə də nar dənəsidi. 
Bu yağışda gözəl qızlar 
Şehli gülə dönəsidi. 
 

Dilsizləri dilləndirir, 
Ələ salıb dağı-daşı. 
Ağaclara gözü düşüb 
Sığallayır yaz yağışı. 
 

Bu yağışdan doymaq olmaz, 
Bu yağışda ölmək asan. 

Bu yağışda ölməməkçün 
Gərək tənha olmayasan. 
 

Kimsəsiz ev 
 

Soyulub daşı-divarı, 
Pəncərələr qırıq-qırıq. 
Köçüb gedən ev yiyəsi 
Bu evi kimə tapşırıb? 
 

Ocağının tüstüsünü 
Boz buludlar görəcəymi? 
Bu xaraba bir kimsənin 
Yuxusuna girəcəymi? 
 

Gözlərimi qapısından 
Çəkib qopara bilmədim. 
Qırıq-qırıq şüşələrin 
Birinə keçdi ürəyim. 
 

Tanrı saatıyla ömür bir ahdı 
 

Ürəkdən öləsən öləndə elə, 
Ayrı ləzzəti var belə ölməyin. 
Deyələr: indicə deyib gülürdü, 
Hamıya zarafat gələ ölməyin. 
 

Kaş sevinə, sevib atdığın qadın, 
Sonra xəyalıyla yatdığın qadın. 
Bəlkə də məzarda çıxar qanadın, 
Düşəndə dillərdən dilə ölməyin. 
 

Yalandan oxşayıb, öyən olmaya, 
Dizinə, başına döyən olmaya. 
Təki, gül gətirib deyən olmaya: 
Dəyməzdi bir dəstə gülə ölməyin. 

20 

Canı verən Allah, alan Allahdı, 
Onun saatıyla ömür bir ahdı. 
Biz kimik, hamının qurulub vaxtı, 
Dostlar, cavansınız hələ ölməyin… 
 

Hardan düşdü yadına… 
 

Sən elə bilirdin bitib tükənir, 
təqaüd yaşına çatan xanımlar. 
Dərdi qucağlayıb ər əvəzinə, 
öz qolu üstündə yatan xanımlar. 
 

Belə… 
götürəndə yoxdu boyatı. 
hərəsi bir nağıl, nəğmə, bayatı. 
Ümid divarında hər gün boy atıb 
sevgi gəmisində batan xanımlar. 
 

Ürəyi əlindən betər darıxıb, 
gözləri güzgüdə qalıb, karıxıb. 
Dünyanın nəbzini əldən buraxıb, 
təkliyə qafiyə tutan xanımlar. 
 

Bu dövran dayazlarındı 
 

Bu yurdun uğrunda ölə bilmədin, 
İndi yaşamağa döz qırağında. 
Bəxtinə düşəni əlindən alıb, 
Dedilər  təzəsin gəz qırağında. 
 

Qurtardı səbrdən hörülmüş divar, 
Hamını bir yerə yığdı bu yollar. 
İlahi, sən göstər, ayrı bir yol var?- 
Qalmışıq uçurumun düz qırağında. 

...Sınmadın, ürəyin çoxundan sındı, 
Sınan oğullar da yoxundan sındı. 
Hələ ki, bu dövran dayazlarındı, 
Dərinə çox getmə, üz qırağında... 
 

Xəbərim yoxdu... 
 

Yenə düz işləmir ömrün saatı, 
Gah qabağa qaçır, 
Gah da ki, yatır. 
Gecə tıqqıtıynan başımı qatır, 
Gündüz sürünməyi 
Gözümə durur. 
 

Halımı soruşma, təhərim yoxdu, 
Bəxt üzümə gülüb?! 
Xəbərim yoxdu... 
Yalandan ha deyim 
Dərd-sərim yoxdu,- 
Cizgilər... 
Güzgülər üzümə durur. 
 

Yolumda hərdən dost, 
Düşmən əllərim, 
Işim yox minüzlü işnən, 
əllərim. 
Göydən boş qayıdan 
Peşman əllərim 
Qaldırıb hirsini dizimə vurur. 
 

Ölüm 
 

Köhnəldib çox təzələri, 
Özü qalıb təzə ölüm. 
Minib saat əqrəbinə 

Gəlir gəzə-gəzə ölüm. 
 

Hamının vaxtını bilir, 
Dəftərindən bir-bir silir. 
Nə rüşvətə yaxın gəlir, 
Nə də baxır sözə ölüm. 
 

Ağ libası nəmər verir, 
Dost-tanışa kədər verir, 
Nə kimsəyə xəbər verir, 
Nə alır icazə ölüm. 
 

...uzaq deyildim ölümdən, 
Yenə də çıxdı əlimdən. 
Dünyanın ən gözəlindən 
Gözəl imiş... 
Gözəl ölüm. 

                Görkəmli şəxslər Sabir Yusifoğlu haqqında 
 

Sabir Yusifoğlu təbiətdən də yazır, cəmiyyətdən də, gözəllikdən də 
yazır, gözəllərdən də, öz daxilindən gələn səs də onu şeirə çəkir, 
dünyanın səsləri, olayları da. Amma bütün şeirlərinin axarı, səmti 
birdir-hamısında özünü ifadə edir. 
 

                                           *** 
 

Hamı şairlər kimi o da dərddən, sevgidən, ölümdən, həyatın 
sevincindən, kədərindən yazırdı, amma Sabirin dərdi də, sevgisi də, 
sevinci də, ölüm haqqında düşüncələri də heç kiminkinə bənzəmirdi. 
 

                                                                                     Vaqif Yusifli, 
                                                                   Filologiya elmləri doktoru 
 

Sabir Yusifoğlu öz imzası ilə şeirsevərlər arasında çoxdan tanınmış və 
sevilib-seçilən şairlərimizdəndir. Onun sayca ikinci olan kitabını 
vərəqlədikcə, ayrı-ayrı yazıları ilə yaxından tanış olduqca söz üstündə 
yarpaq kimi əsdiyinin şahidi oluruq. 
                                                                                       Əşrəf Veysəlli 
                                                                                                        şair 
 

Sabir Yusifoğlu şairliyi həyat tərzi kimi yaşayan, hər addımıı şairanə 
olan, yetərincə cəsarətli bir söz sahibidir. 
                                                                                    İbrahim İlyaslı 
                                                                                                       şair 
 

Sabir Yusifoğlu şeirinin dərin fəlsəfi məna yükünü başa düşmək, onun 
poetizmlərdən, bədii təsvir və ifadə vasitələrindən necə yararlanmasını 
izləmək də zövq yaşadır oxucuya.  
 
                                               *** 
Sabir Yusifoğlunun şeirində bir obraz var ki, ən böyük dərdi, sevunci 
sevgisi də ona ünvanlanıb: Vətənə. Turana sevgisi də, türklüyündən  

bəlirlənmiş qüruru da, azadlığa çırpıntısı da, şəhidlərə müraciəti də, 
təbiətə vurğunluğu da Vətən sevgisi ağacının şaxələridir, budaqlarıdır. 
 

                                                                                     Aygün Cəfərova 
                                                                                     tədqiqatçı yazar 
 

...Sabir Yusiföğlu öz taleyinə toxuna bilməyənılər qatarını seçmişdi. O 
seçim onun qeyri-ixtiyari, qalibiyyət dolu seçimi idi. Xatakterindən 
ölümün ekvator xəttinə yol başlamaq da bir ayrı missiyadır, ağrıdı, 
məmnunluqdu... 
 

                                                                                    Emil Rasimöğlu 
                                                                                                      şair 
                                                                                             

      Şair Sabir Yusifoğlu öz sözünü artıq oxuculara çatdırıb. Necə deyərlər, o, 
necə yazdığını hər bir misrasıyla, hər bir fikriylə oxucu süfrəsinə 
təqdim edib və onun təqdim etdiyi rəngarəng misra və fikirləri 
də biz artıq yaddaş kartımıza yazmışıq. 
                                                                                   Əbülfət Mədətoğlu 
                                                                                             şair, publisist 
 

Sabirin “Dünyanı özümlə aprmıram ki” və “Yaşamağa bəhanə çox” adlı 
kitablarını oxusanız, istedad sahibi olduğuna zərrə şübhəniz qalmaz. 
 

                                                                                           Əli Nəcəfxanlı 
                                                                                             şair, publisist  

Sabir Yusifoğlunun əsərləri 
Kitabları 

 

1993 
 

1. Dünyanı özümlə aparmıram ki...: şeirlər /Sabir Yusifoğlu; red.İ. 
İlyaslı.- Bakı: İrşad,1993.-68 s. 
         Kitabın içindəkilər: Əllərim isinməz yad ocağında:  “ O kim idi 
qələm çaldı”; Sən içindən bölünməsən; Əllərim bölünməz yad 
ocağında; Özünü yan tutma; Saz; Daş atardıq; Döyülür; Ölürsən 
yaşamaq üçün; Dön geri bax; “Getsin gedən dostlarımız”; Aldatma, 
aldanarsan; “Sevənlər bir-bir kiridi”; Gülürsən; Vəzifədən düşəndə; 
“ Nə yaxşı vaxtında qayıt”; İçində gizlənən adam; “Nə yor, nə öldür 
özünü”; Qardaş toyunda; Gecə növbəsindən qayıdan qız; Bulud-bulud 
göyü azalan şəhər; Müharibə veteranı; Gəraylı; Çörək; Kimsəsiz ev; 
Qarışıqlıq; Ölümə sarı; Yer qaldımı; Qara günlərə; Saxlayın göz 
yaşlarını; Adlar batdı ad üstündə; Qorxu; Meydanda: Asılıb qalmışam 
misralarımda: “Gecələr ürəyim düşür”; “Nə siqaret çəkmədik”; Heç 
kəsin yazığı gəlməsin mənə; Üzə çıxarmayın şerlərimi; “Araya düşdü 
gecə”; Qəribik bu daş evlərdə; Yuxu; “Suların duru çağında”; Haraya 
köçür bu payız; Tələbəsi olduğum günlər; Bəlkə də gecdi ağlamaq; “Bu  
yolun hər yanı qandı”; Alt qatı var dərdimizin; Asılıb qaımışam 
misralarımdan; “Keçib min-min əzablardan”; Özüm çəkdim öz dərdimi; 
Kağız parçaları çıxır cibimdən; “Sarı-sarı ağacları”; Gecə; “Bu gecədən 
sağ-salamat”; Hər şeyə öyrəşmək olmur; Üstümə əllər uzanır; Cavan –
cavan dostlarıma: Dünya unudacaq hər ikimizi: Dünya unudacaq hər 
ikimizi; “İlahi neyləyim vaxtsız vədəsiz”; “Dəlilik sevdası düşüb 
başıma; “Sən məndən ayırıb atdın hamını”; Sən baxdığın pəncərə; 
Nəyimsən mənim; Yağış; Bu payızda; Bu yağan qarın altında; Atdım 
 ölməyin daşını; Bu qədər aya baxmazlar; Bir gün gələcək; Sevənlər 
əlvida demir; Oğulları oğul olsa bu kəndin; Çeçen qızları; İlk sevdama 
oxşarı var bu qızın; Sənsiz qalan gecələrim; Sənin səsin; “Daha  

ürəyində yerim yoxdusa”; Sənsizliyə deyilən sözlər; “Baxıb saralan 
payıza”; Şehli saçlarında getdi əllərim; Bu nəğməni külək hardan 
gətirdi; Dünyanı özümlə aparmıram ki...:  
 

2001 
 

2. Yaşamağa bəhanə çox: şeirlər /Sabir Yusifoğlu; red. M.Hüseynli; 
ön söz  müəl. Əşrəf Veysəlli.-Bakı: Adiloğlu, 2001.-112 s. 
          Kitabın içindəkilər: “Nə uzaq yol imiş, Allah...” (Ə.Veysəlli) 
Köçürün bu yurdun xatirəsinə: “Gecələr ürəyim düşür”; Məmməd 
Araza; Kim çəkib gətirdi düzə dağları; Şəhidlərimizə; Yuxumuzda 
şahlıq tacı; Qarabağ şikəstəsi; Sonuncu şəhid; Vətən ağısı; Ruhlar 
minaların üstündə gəzir; Üzü qara xallı dəniz; “Gecədən çıxarıb dalğa 
dilini”; Döyülür; Gücündə türkün qanı var; Babəkdən qalan qılıncam; 
Ölürsən yaşamaq üçün; Üstümə əllər uzanır;  İçində gizlənən adam; Bu 
millət bazarın, bazar millətin; Qırxıncı qapıda gözləyir hamı; Çörək; 
Boğuluruq batan qandı; “Düzülüb dar ağacları”; Tanrı bizə ömür verib;  
Bu adam nəyə sevinir; Qaçır; Ölümə sarı: Dərdin üst-başını örtməkdə 
olmur...: Ürəyimdən çıxır sözümün canı; Ömrün quraqlıq keçən 
günlərinə; İşıq gələn yeri div qamarlayıb; Alt qatı var dərdimizin; Üzə 
çıxarmayın şeirlərimi; Heç kəsin yazığı gəlməsin mənə; Gecə; “Araya 
düşdü gecə”; Özünü uda bilməzsən; “Allahla aranızda”; “Ayağı altında 
qaçan torpağın”; Görünmürəm; Yaman kasıbçılıqdı; Ölüm də hədələyir; 
Bu dünya adama elə dəyir ki; “Getsin gedən dostlarımız”; Dostlarım 
sağlıq desinlər; Dərdi də qar yağış kimi; Gülüb bu dünyanı utandırasan;  
Hamını atıb gedəcəm; Yaşamağa bəhanə çox; Dərdin üst başını örtmək 
də olmur; Ürəyimdə qalan dostlar; Təcnis; Qarayanız təcnis; 
Deyilməyən sözlər; Canavar; Çətini adam olmaqdı; Bu dünya özündən 
küssün; Qarışqa; Nə çəkir bizi aşağı; Tələbəsi olduğum günlər; Asılıb 
qalmışam misralarımdan; “Sarı-sarı ağacları”; “Keçib min-min 
əzablardan”; “Adamam kölgə deyiləm”; Nə siqaret çəkmədik”; Dəlilik 
sevdası.: Mənə bir məktub göndər: “Əllərinin beş addımlıq”; Oğulları  

oğul olsa bu kəndin; “Nə qapını, nə sirrini açacam”; Bu nəğməni külək 
hardan gətirdi; “Baxıb saralan payıza”; Sən baxdığın pəncərə; Qardaş 
toyunda; “İlahi, neyləyim vaxtsız, vədəsiz;” Saxla ovcunun içində 
məni; Yadımdan çıxarım; Sənsizliyə deyilən adi sözlər; “Bu yayın 
sənsiz keçən”; Darıxarsan yuxumda; Hava payız havası; Ürəyimin 
çatındasan; Dünyanı özümlə aparmıram ki; Qəmli payız havasıyam; 
Payız yağışları hopub canıma; Haraya köçüb bu payız; Bu payızda; 
“Düşür budaqlardan sonuncu yarpaq”; Bu yağan qarın altında; 

Cəmaləddin.- Sumqayıt: “Azəri”, 2018.-S.166-170. 
 

 
 
 
 
 

32 



                                                                                  Sabir Yusifoğlu                                                                                                                          Biblioqrafik göstərici 

Dövri mətbuatda çap olunan şeirləri 
                                    

1991 
 

9. Sevdim səni; Heç kəsin yazığı gəlməsin mənə; Kağız parçaları çıxır 
cibimdən; Yer qaldımı /Sabir Yusifoğlu// Azərbaycan.-1991.-№8.-
S.139-141  

2000 
 

10. Qəmli payız havasıyam; Yaşamağa bəhanə çox; Məktub göndər; 
Qarabağ şikəstəsi /Sabir Yusifoğlu// Azərbaycan.-2000.-№6.- S.156-
159 
 

11. Qoşula bilmədik qayalarına; Üstümə əllər uzanır; Şəhidlərimizə; 
Makondo;  Ayağı altından qaçan torpağın /Sabir Yusifoğlu// Ulduz.-
2000.-№6.-S.6 
 

12. Ruhlar minaların üstündə gəzir; Dərdin üst başını örtməkdə 
olmur; Gülüb bu dünyanı utandırasan /Sabir Yusifoğlu// Sumqayıt.-
2000.-15 iyun.-S.4 

2001 
 

 13. Canavar; Gülüb, bu dünyanı utandırasan /Sabir Yusifoğlu// 
Azərbaycan.-2001.-№10.-S.42. 
 

14. Köçürün bu yurdun xəritəsinə /Sabir Yusifoğlu// Ədəbiyyat 
qəzeti.-2001.-27 iyul.-S.4. 
 

15. Ürəyimdən çıxır sözümün canı; Məmməd Araza; Tanrım təkliyin 
əlindən; Gecədən çıxarıb dalğa dilini; Əllərinin beş addımlıq həsrətində 
itir günlər /Sabir Yusifoğlu// Ulduz.-2001.- №10.-S.22-23. 

 

2002 
 

16. Alnına yazılan qalıb; Yaxasız köynəkmi geyək;  Hələki bu dövran 
dayazlarındı; Ümid; Şuşanın anım gecəsi /Sabir Yusifoğlu// Ulduz.- 

